
SPORT GIMNASTIKASIDA 
INNOVATSION 
TEXNOLOGIYALARNI JORIY 
ETISHNING PEDAGOGIK VA 
AMALIY JIHATLARI
Karimov Doniyor Komil o‘g‘li
Farg‘ona davlat universiteti
Pedagogika fanlari bo‘yicha falsafa doktori (PhD)
Xalqaro toifadagi sport ustasi

ORCID: 0000-0001-8993-4894
Annotatsiya: Maqolada sport gimnastikasi mashg‘ulotlari jarayoniga innovatsion texnologiyalarni joriy etishning peda-
gogik va amaliy jihatlari tahlil qilingan bo‘lib, zamonaviy raqamli texnologiyalar, interaktiv o‘qitish tizimlari va sun’iy intel-
lekt vositalaridan foydalanish orqali gimnastikachilarning texnik, taktik hamda jismoniy tayyorgarligini takomillashtirish 
masalalari yoritilgan. Shuningdek, innovatsion texnologiyalar yordamida mashg‘ulot jarayonining samaradorligini oshirish, 
sportchilarning individuallashtirilgan tayyorgarligini boshqarish va ularning harakat faoliyatini tahlil qilish imkoniyatlari 
ko‘rsatib berilgan. Tadqiqot natijalarida sport gimnastikasida raqamli yondashuvlarni tatbiq etish sportchilarning texnik 
mahoratini rivojlantirish hamda mashg‘ulot samaradorligini oshirishda muhim o‘rin tutishi haqida ma’lumotlar keltirilgan.

Kalit so‘zlar: sport gimnastikasi, sun’iy intellekt, innovatsion texnologiyalar, mashg‘ulotlarni optimallashtirish, faktorli 
tahlil, jarohatlarning oldini olish, hakamlik tizimi, iqtidor, saralash, texnik mahorat.
Abstract: This article analyzes the pedagogical and practical aspects of implementing innovative technologies in the 
training process of artistic gymnastics. The study highlights the improvement of gymnasts’ technical, tactical, and physical 
preparedness through the use of modern digital technologies, interactive learning systems, and artificial intelligence tools. 
Furthermore, it presents the possibilities for increasing the efficiency of training sessions, managing the individualized 
preparation of athletes, and analyzing their motor performance through innovative approaches. The research findings 
demonstrate that the integration of digital technologies into artistic gymnastics plays an important role in enhancing ath-
letes’ technical mastery and improving the overall effectiveness of the training process.

Key words: artistic gymnastics, artificial intelligence, innovative technologies, training optimization, factor analysis, injury 
prevention, judging system, talent identification, selection, technical mastery.
Аннотация: В данной статье анализируются педагогические и практические аспекты внедрения инновационных 
технологий в процесс тренировок по спортивной гимнастике. В работе освещены вопросы совершенствования 
технической, тактической и физической подготовленности гимнастов с использованием современных цифровых 
технологий, интерактивных образовательных систем и инструментов искусственного интеллекта. Кроме того, 
показаны возможности повышения эффективности тренировочного процесса, управления индивидуализиро-
ванной подготовкой спортсменов и анализа их двигательной активности посредством инновационных подходов. 
Результаты исследования свидетельствуют о том, что интеграция цифровых технологий в спортивную гимнастику 
играет важную роль в развитии технического мастерства гимнастов и повышении эффективности тренировочного 
процесса.

Ключевые слова: спортивная гимнастика, искусственный интеллект, инновационные технологии, оптимизация 
тренировочного процесса, факторный анализ, профилактика травм, судейская система, выявление одарённости, 
отбор, техническое мастерство.

KIRISH
Bugungi kunda zamonaviy sport amaliyotida, ayniqsa gimnastika kabi murakkab-koordinatsion sport 

turlarida innovatsion texnologiyalarni tatbiq etish sportchilarning o‘quv-mashg‘ulot jarayonlarini optimallashti-
rish va musobaqa natijalarini oshirishda muhim omilga aylanib bormoqda. Axborot-kommunikatsiya texnologi-
yalari va raqamli tahlil vositalari murabbiy va sportchi o‘rtasidagi aloqa, monitoring, nazorat va baholash tizimini 
sifat jihatidan yangi bosqichga olib chiqmoqda.

Sun’iy intellektning sport sohasida qo‘llanilishi bugungi kunning eng dolzarb va muhim masalalaridan 
biri hisoblanadi. Bu esa ob’ektiv va sub’ektiv sabablarga ko‘ra yuzaga kelgan. Shu bilan birga, mutaxassislar 
hamda murabbiylar hamkorligida sun’iy intellekt va innovatsion texnologiyalardan keng foydalangan holda 
o‘quv salohiyatini qanday ro‘yobga chiqarish, yangi va murakkab elementlarni o‘rgatish jarayonining samara-
dorligini oshirish, turli malakali gimnastikachilardan musobaqa sharoitida barqaror ishlashga erishish bo‘yicha 
ko‘plab izlanishlar olib borilmoqda. Sun’iy intellektning sportda qo‘llanilishi kelajakda yanada rivojlanib, sport-
chilarning samaradorligini oshirish va sportga oid texnologiyalarni rivojlantirishga olib keladi.

MAVZUGA OID ADABIYOTLAR SHARHI
Sun’iy intellekt sohasida olib borilgan ilmiy izlanishlar tahlili shuni ko‘rsatadiki, jismoniy tarbiya va sport 

yo‘nalishida mazkur mavzu bo‘yicha tadqiqotlar soni hozircha ko‘p emas. Biroq mavjud ilmiy manbalarda bir 
qator xorijiy olimlar – A. Pomerantsev, A. Upolovneva, M. E. Dertli (2024) – o‘z ishlarida sun’iy intellekt texnologi-
yalarining futbol, basketbol, beysbol va boshqa jamoaviy sport turlarida qo‘llanilishiga oid ma’lumotlarni tahlil 
qilganlar. Ushbu tadqiqotlarda mualliflar masalaning ayrim jihatlarini fragmentar tarzda yoritgan bo‘lsalar-da, 
sun’iy intellekt vositalarining sport mashg‘ulotlari jarayonidagi roli, mashg‘ulotlarni individuallashtirish va nati-
jalarni prognozlashdagi imkoniyatlarini chuqur o‘rganishga bo‘lgan qiziqish ortib bormoqda.

Tahlil etilgan manbalarda sport analitikasi, mashinaviy o‘rganish (machine learning), bashoratli modellash
tirish, axborot tizimlari va sportchilarning samaradorligini baholashda sun’iy intellekt texnologiyalaridan foyda-
lanish masalalari keng yoritilgan.

Ayrim mualliflar – A. Cudicio, S. Sangalli, L. Lucaccioni va A. Borgogni (2022) – sun’iy intellekt vositalaridan 
foydalangan holda sport mashg‘ulotlari samaradorligini baholash va individual tayyorgarlik dasturlarini shakl-
lantirishni ilmiy asosda tahlil qilganlar.

Statistik tahlil usullaridan, jumladan, regressiya, korrelyatsion va faktor tahlil metodlaridan foydalangan 
holda ular sun’iy intellekt texnologiyalarining sport natijalarini prognozlash, mashg‘ulot jarayonini optimallash
tirish va sportchilarning jismoniy tayyorgarligini boshqarishdagi samaradorligini asoslab berganlar.

Shuningdek, o‘zbekistonlik olimlar F. Kerimov, A. Tolametov, S. Shukurova tomonidan olib borilgan ayrim 
ilmiy ishlar ham jismoniy tayyorgarlikni baholashda raqamli texnologiyalar va intellektual tizimlardan foydala-
nish imkoniyatlarini yoritgan.

Umuman olganda, mavjud tadqiqotlar sport industriyasida sun’iy intellektning amaliy qo‘llanilish imkoni-
yatlari va istiqbollarini ochib beradi. Shu bilan birga, bu sohada yanada tizimli va chuqur empirik tadqiqotlar 
olib borish, shuningdek, O‘zbekiston sharoitida sun’iy intellekt texnologiyalarini sport mashg‘ulotlari tizimiga 
integratsiya qilish yo‘nalishida keng qamrovli ilmiy ishlar tashkil etish zarurati mavjud.

TAHLIL VA NATIJALAR
Ko‘plab soha mutaxassislari o‘quv-mashg‘ulot jarayonini individuallashtirish tamoyili sport tayyorgarligining 

samaradorligini oshirishda muhim omil ekanligini ta’kidlaydilar. Mazkur tamoyil, ayniqsa, yuqori malakali sport-
chilarni tayyorlash jarayonida alohida ahamiyat kasb etadi. Chunki ko‘p yillik tayyorgarlik davrida murabbiy bir 
vaqtning o‘zida bir nechta sportchilar bilan ishlaydi va har birining jismoniy, psixologik hamda funksional xusu-
siyatlarini inobatga olgan holda mashg‘ulot dasturini shakllantirishi zarur bo‘ladi. Shu bois individuallashtirish 
tamoyili sport mashg‘ulotlarining natijaviyligini oshirish, ortiqcha yuklamaning oldini olish va sportchilarning 
potensial imkoniyatlarini to‘liq ro‘yobga chiqarishda muhim metodik asoslardan biri sifatida qaraladi.

Kognitiv paradigmalar bo‘yicha mutaxassislar an’anaviy ravishda o‘rgatishni tashkil etish shakllarini frontal, 
guruhli va individual shakllarga bo‘ladilar. Ushbu tipologiya miqdoriy xususiyatlarga – ma’lum bir o‘quv vazi-
yatida ishtirok etuvchi o‘quv jamoasi ishtirokchilarini qamrab olishga asoslangan. 

Samarali o‘quv dasturlarini yaratish uchun ko‘plab tadqiqotchilar mashqlarni o‘rgatishning turli shakllari va 
usullarini birlashtirish va uyg‘unlashtirish, sportchilarni ma’lum bir xususiyatlariga integratsiyalash va moslash
tirishga harakat qilmoqdalar.

Yuqoridagilarni inobatga olgan holda hozirda zamonaviy texnologiyalar, raqamlashtirish, jumladan, sun’iy 
intellekt sport sohasida katta ahamiyat kasb etmoqda. Sport gimnastikasi katta jismoniy tayyorgarlik bilan bir 
qatorda koordinatsiya, muvozanat, vestibulyar barqarorlik kabi bir qancha qobiliyatlarni talab qiluvchi sport 
turlaridan biri bo‘lib, unda aniq harakatlar va estetik ijro muhim ahamiyatga ega hisoblanadi. Amaliy tajribalar 
va ilmiy izlanishlar shuni ko‘rsatadiki, sun’iy intellektni sportda qo‘llash nafaqat o‘quv-mashg‘ulotlarni nazorat 
qilish, balki sportchilarning texnik tayyorgarligiga ham o‘zining ijobiy ta’sirini ko‘rsatmoqda. Sun’iy intellektning 
sport gimnastikasiga integratsiyasi quyidagi yo‘nalishlarda qo‘llanilishi mumkin (1-rasm).

1-rasm: Innovatsion texnologiyalar asosida mashg‘ulot jarayonini boshqarish modellari

Mashg‘ulot jarayonlarini optimallashtirish: sun’iy intellekt sportchilarning mashg‘ulotlarini tahlil qilish va 
shaxsiylashtirilgan dasturlar ishlab chiqishda yordam beradi. Sun’iy intellekt video tahlil orqali gimnastning 
harakatlarini real vaqtda tahlil qilib, texnik xatolarini aniqlaydi va murabbiylarga ularni tuzatish bo‘yicha tavsi-
yalar beradi. Bu jarayonda harakatlarni aniqlash algoritmlari va tizimli texnologiyalardan foydalaniladi. Masalan, 
SI gimnastning sakrash yoki burilishdagi burchaklarini o‘lchab, optimal texnikani taklif qilishi mumkin (2-rasm).

2-rasm: Turnikda orqaga katta aylanib sakrab tushish kinogrammasi (SI orqali)

Sun’iy intellektning mazkur kinogrammasi mashqlarning biomexanik tuzilishini optimallashtirishni, mashq
lar tuzilishining harakat va sensor qismlarini taqqoslashni o‘z ichiga oladi, ya’ni mushaklar tomonidan amalga 
oshirilgan harakatlarni, shuningdek, ularning retseptorlaridan keladigan afferent oqimni qayd etadi va baho
laydi. Skelet mushaklarining elektr faolligini ro‘yxatdan o‘tkazish mushaklarning ishlash rejimlarini, ularni ishga 
kiritish tartibini o‘rganish va turli mashqlarni bajarishda nerv-mushak tizimining funksional holatini baholash 
maqsadida amalga oshiriladi. Mushaklarning elektr faolligi ko‘rsatkichlari gimnastikachining terisiga ishlaydigan 
mushaklar ustiga biriktirilgan elektrodlar yordamida qayd etiladi.

Hakamlik va baholash tizimida SIning qo‘llanilishi: xalqaro gimnastika federatsiyasi (FIG) tomonidan bosh-
qariladigan sport gimnastikasida hakamlar ishtirokchilarning ijrosini “Code of Points” asosida baholaydi. Sun’iy 
intellekt bu jarayonda yordamchi vosita sifatida ishlatilishi mumkin. Masalan, Fujitsu kompaniyasi tomonidan 

ishlab chiqilgan SI tizimi 3D sensorlar va kameralar yordamida gimnastlarning harakatlarini aniq tahlil qilib, 
hakamlarga real vaqtda ma’lumot taqdim etadi. Bu tizim harakatlarning murakkabligini, aniqligini va estetik 
jihatlarini ob’ektiv baholashga yordam beradi, bu esa insoniy xatolar ehtimolini kamaytiradi.

Iqtidorli sportchilarni saralash: sun’iy intellekt yosh gimnastikachilarning potensialini aniqlashda muhim rol 
o‘ynaydi. Ko‘p yillik saralash tizimlarida SI sportchilarning jismoniy ko‘rsatkichlari, texnik mahorati va psixologik 
holatini tahlil qilib, ularning kelajakdagi muvaffaqiyat ehtimolini bashorat qiladi. Hozirda O‘zbekistonda bunday 
tizimlar sport zaxirasini tayyorlashda ilmiy asoslarni mustahkamlash uchun taklif etilmoqda.

Ko‘plab xorijiy mamlakatlarda, masalan, AQShdagi bir nechta sport maktablarida “AI Gymnast Tracker” tizimi 
yordamida sportchilarning harakatlari real vaqt rejimida baholanmoqda. Yaponiyaning milliy gimnastika fede
ratsiyasi esa mashg‘ulotlarda SI yordamida harakatlarning takomillashtirilgan modelini ishlab chiqqan. Bundan 
tashqari, Germaniyada olib borilgan tadqiqotlar davomida sun’iy intellekt videoanalizi asosida mashg‘ulot olib 
borgan gimnastikachilar 15 % yuqoriroq texnik ko‘rsatkichlarga ega bo‘lganligi aniqlandi. Janubiy Koreyada esa 
interaktiv AR texnologiyalari yordamida yangi elementlarni 25 % tezroq o‘zlashtirishga erishilgan.

Sport gimnastikasida innovatsion texnologiyalar va sun’iy intellekt (SI) qo‘llanilishining samaradorligini 
sistematik ravishda o‘rganish ushbu texnologiyalarning sportchilarning jismoniy tayyorgarligi, texnik mahorati 
va psixologik holatini optimallashtirishda muhim ahamiyat kasb etishini ko‘rsatadi hamda ularning ilmiy asosla-
rini aniqlashga qaratiladi. Sun’iy intellekt asosidagi biomexanik tahlil tizimlari, masalan, harakatlarni real vaqtda 
kuzatish va baholash uchun qo‘llaniladigan video tahlil algoritmlari, sportchilarning harakat dinamikasini kvan-
titativ parametrlar (burchaklar, tezlik va tezlanish) asosida baholash imkonini beradi. Innovatsion vositalar, shu 
jumladan, sensorli texnologiyalar va virtual reallik (VR) platformalari mushak-skelet tizimining yuklanishini moni-
toring qilish va individual mashq dasturlarini shaxsiylashtirish orqali jarohatlar xavfini kamaytirishga yordam 
beradi.

Statistik tahlillar ko‘rsatadiki, SIning hakamlik jarayonida qo‘llanilishi sub’ektiv xatolar (o‘rtacha 0,05-0,1 
ball farq)ni kamaytirib, baholashning ob’ektivligini 95 % gacha oshirishi mumkin. Shu bilan birga, SIning mash-
inaviy o‘rganish algoritmlari sportchilarning o‘quv jarayonidagi progressini bashorat qilishda (R=0,87, p<0,05) 
yuqori aniqlikka erishgan. Biroq ushbu texnologiyalarning samarali integratsiyasi uchun katta hajmdagi ma’lu-
motlar bazasi, maxsus dasturiy ta’minot va malakali mutaxassislarning ishtiroki zarur.

Tadqiqot natijalari sport gimnastikasida SI va innovatsion texnologiyalarning sportchilarning funksional 
holatini yaxshilash, musobaqa natijalarini oshirish va xavfsizlikni ta’minlashda muhim o‘rin tutishini tasdiqlaydi. 
Kelajakda ushbu sohada etik masalalar (ma’lumotlar maxfiyligi, algoritmik xolislik) va texnologik infratuzilma 
rivojlanishiga qaratilgan qo‘shimcha tadqiqotlar zarurligi ta’kidlanadi.

XULOSA
Xulosa qilib aytganda, sport gimnastikasida innovatsion texnologiyalar va sun’iy intellektdan foydalanish 

ilmiy-amaliy jihatdan yuqori samaradorlikka ega ekanligi tadqiqotlar bilan isbotlanmoqda. Avvalo, raqamli 
texnologiyalar sportchining harakatlarini chuqur tahlil qilish, biomehanik parametrlarni aniqlash va mashg‘ulot 
jarayonini individual asosda rejalashtirish imkonini yanada kengaytiradi.

Sun’iy intellekt algoritmlari mashqlarni avtomatik qayd etish, texnik xatolarni aniqlash hamda yuklama dara-
jasini optimallashtirishda yuqori aniqlik ko‘rsatadi. Mazkur yondashuv murabbiylar faoliyatini yengillashtiradi, 
sportchilarning individual xususiyatlarini hisobga olgan holda mashg‘ulotlarni samarali tashkil etish imkonini 
beradi. Shuningdek, innovatsion texnologiyalar va sun’iy intellekt musobaqa jarayonida raqiblarni tahlil qilish, 
sportchilarni jarohatlardan himoya qilish va tiklanish jarayonini tezlashtirishda muhim o‘rin tutadi.

Foydalanilgan adabiyotlar ro‘yxati:
1.	 Karimov, D. (2023). Integration of digital technologies into physical training of young gymnasts. International Journal 

of Sports Innovation, 8(2), 56-63. 
2.	 Каримов, Д. (2018). Мониторинг специально-физической и технической подготовленности юных гимнасток. 

Farg›ona davlat universiteti, (1), 30-30. 
3.	 Artyukhov, A. V., & Romanov, V. P. (2021). Innovative technologies in artistic gymnastics training. Journal of Physical 

Education and Sport, 21(5), 1234-1241. 

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

